
Na osnovu člana 2. stav 3. tačke a) i d), člana 7. tačke b), i članova 32. i 70. Zakona o Centralnoj banci Bosne i Hercegovine (“Službeni glasnik BiH”, br. 1/97, 29/02, 8/03, 13/03, 14/03, 9/05, 76/06 i 32/07), Upravno vijeće Centralne banke Bosne i Hercegovine, na 4. sjednici održanoj dana 27.4.2026. godine, donosi

ODLUKU

o izmjenama i dopunama Odluke o kursnoj listi Centralne banke Bosne i Hercegovine 

Član 1.

U Odluci o kursnoj listi Centralne banke Bosne i Hercegovine („Službeni glasnik BiH“, br. 83/20 i 3/23) naziv „Refinitiv“ se zamjenjuje nazivom „LSEG“ u cijelom tekstu Odluke.

Član 2.

U članu 3. iza stava (6) dodaje se novi stav (7) koji glasi:
„(7) Kada kursevi iz stavova (2), (3) ili (6) privremeno nisu dostupni na finansijskom servisu, a objavljeni su na internet stranicama, u terminu preuzimanja kursne liste ECB-a koriste se posljednji referentni i srednji kursevi s dostupnog servisa, odnosno posljednji raspoloživi podatak za tržišni kurs iz stava (4) ovog člana.“.

Član 3.

U članu 4. iza stava (2) dodaju se novi stavovi (3) i (4) i (5) koji glase:

„(3) Ukoliko se zbog tehničkih smetnji nova kursna lista ne može objaviti do 18.00 sati, ista će biti dostupna na alternativnoj internet lokaciji Centralne banke.

(4) Linku s alternativnom internet lokacijom se pristupa sa internet stranice Centralne banke Bosne i Hercegovine.

(5) Ukoliko kursna lista ne bude objavljena do kraja tekućeg radnog dana, u primjeni ostaje posljednja objavljena kursna lista.“.

Član 4.
(1) Ova odluka stupa na snagu narednog dana od dana objavljivanja u „Službenom glasniku BiH“.

(2) Ova odluka će se objaviti u „Službenim novinama Federacije BiH“, „Službenom glasniku Republike Srpske“ i „Službenom glasniku Brčko distrikta Bosne i Hercegovine“.

